К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республика мутасын техника боксянь ас вынӧн 
мунан машинаяс да мукӧд сикас техника, аттракционъяс 
видзӧдан да найӧс уджӧдан юкӧнын дінмуын канму 
контроль (дӧзьӧр) йылысь положение вынсьӧдӧм йылысь» 
Коми Республикаса Веськӧдлан котырлӧн 2021 во кӧч тӧлысь 
29 лунся 477 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын дінмуын канму контроль (дӧзьӧр) йылысь положение вынсьӧдӧм йылысь» Коми Республикаса Веськӧдлан котырлӧн 2021 во кӧч тӧлысь 29 лунся 477 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                    Э. Ахмеева
Сыктывкар
2024 вося рака тӧлысь 22 лун
137 №
Коми Республикаса Веськӧдлан котырлӧн
2024 во рака тӧлысь 22 лунся 477 №-а шуӧм дорӧ 
СОДТӦД
«Коми Республика мутасын техника боксянь ас вынӧн 
мунан машинаяс да мукӧд сикас техника, аттракционъяс 
видзӧдан да найӧс уджӧдан юкӧнын дінмуын канму 
контроль (дӧзьӧр) йылысь положение вынсьӧдӧм йылысь» 
Коми Республикаса Веськӧдлан котырлӧн 
2021 во кӧч тӧлысь 29 лунся 477 №-а шуӧмӧ пыртӧм
ВЕЖСЬӦМЪЯС 
«Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын дінмуын канму контроль (дӧзьӧр) йылысь положение вынсьӧдӧм йылысь» Коми Республикаса Веськӧдлан котырлӧн 2021 во кӧч тӧлысь 29 лунся 477 №-а шуӧмын:
Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын дінмуын канму контроль (дӧзьӧр) йылысь положениеын, кутшӧмӧс вынсьӧдӧма шуӧмӧн (содтӧд), (водзӧ – Положение):
1) 6 пунктын:
а) мӧдӧд абзац гижны тадзи:
«Контроль (дӧзьӧр) збыльмӧдан мероприятиеяссӧ веськыда пӧртӧны олӧмӧ карын(-ъясын)/районын(-ъясын) техника боксянь ас вынӧн мунан машинаяс да мукӧд сикас техника видзӧдан канму инспекцияяс (водзӧ – инспекция) да Службалӧн юкӧнъяс, кодъяс лоӧны Службалӧн тэчас юкӧдувъясӧн, кодъяслӧн уджмогъясӧ пырӧ дінмуын канму дӧзьӧр збыльмӧдӧмыс.»;
б) коймӧд абзац киритны;
2) 19 пунктса коймӧд абзац гижны тадзи:
«Контроль улӧ веськалӧм морт быть колана корӧмъяс торкавны позьтӧмлун йылысь ӧлӧданторсӧ босьтан лунсянь 15 уджалан лунысь абу сёрджык кадколастӧ вермӧ сетны Службаӧ индӧм ӧлӧдантор серти паныд кыв (водзӧ – паныд кыв).»;
3) 21 пунктса витӧд абзац киритны;
4) 1 №-а содтӧдлӧн грифын «канму дӧзьӧр» кывъяс вежны «канму контроль (дӧзьӧр)» кывъясӧн;
5) Положение дорӧ 2 №-а да 3 №-а содтӧдъяс гижны тадзи:
«Коми Республика мутасын
 техника боксянь ас вынӧн мунан 
машинаяс да мукӧд сикас техника, 
аттракционъяс видзӧдан да 
найӧс уджӧдан юкӧнын дінмуын 
канму контроль (дӧзьӧр) йылысь 
положение дорӧ
2 №-а СОДТӦД
Коми Республика мутасын техника боксянь ас вынӧн мунан машинаяс
да мукӧд сикас техника видзӧдан да найӧс уджӧдан юкӧнын 
дінмуын канму контроль (дӧзьӧр) збыльмӧдігӧн 
быть колана корӧмъяс торкалан риск серти
ИНДИКАТОРЪЯС
Быть колана корӧмъяс торкалан риск серти индикаторъясӧн лоӧ сійӧ, мый:
канмусянь техническӧй дӧзьӧр збыльмӧдысь органъясӧн веськӧдлан Коми Республикаса канму юӧртан системаын (водзӧ – «Гостехнадзор Эксперт» КЮС) эмӧсь календарнӧй во чӧжӧн урчитӧм кадколаст кежлӧ контроль улӧ веськалӧм морт вылӧ пасйӧм ас вынӧн мунан машинаяс да мукӧд сикас техника (водзӧ – техника) канмусянь пасйӧмсӧ автоматическӧя дугӧдан куим да унджык факт йылысь тӧдмӧгъяс сэк, кор абуӧсь контроль улӧ веськалӧм мортӧн выльысь пасйӧм йылысь тӧдмӧгъясыс либӧ абуӧсь техника канмусянь пасйӧмсӧ дугӧдӧмсянь 70 календарнӧй лун чӧжӧн техникасӧ мӧд морт вылӧ пасйӧм йылысь тӧдмӧгъясыс;
«Гостехнадзор Эксперт» КЮС тӧдмӧгъяс серти календарнӧй во чӧжӧн контроль улӧ веськалӧм мортлы куимысь да унджыкысь ӧткажитӧма сылысь техникасӧ канмусянь пасйӧм серти канму услуга сетӧмын сы вӧсна, мый техника видлалігӧн босьтӧм мыччӧдъясыс оз лӧсявны документъяслы (тӧдмӧгъяслы), кутшӧмъясӧс сетіс контроль улӧ веськалӧм морт, либӧ техникалысь да (либӧ) техникалӧн шӧр компонентлысь маркировкасӧ подделайтӧм, дзебӧм, вежӧм да (либӧ) бырӧдӧм вӧсна техникасӧ идентифицируйтны позянлуныс абу; 
«Гостехнадзор Эксперт» КЮС тӧдмӧгъяс серти календарнӧй во чӧжӧн контроль улӧ веськалӧм мортлы сылысь техникасӧ техническӧя видлалан бӧртасъяс серти сетӧма техникалӧн контроль улӧ веськалӧм мортӧн сетӧм документъясын индӧм мыччӧдъяслы лӧсявтӧмлун йылысь техническӧя видлалӧм серти куим да унджык акт.
Коми Республика мутасын техника боксянь аттракционъяс видзӧдан да найӧс уджӧдан юкӧнын дінмуын канму контроль (дӧзьӧр) збыльмӧдігӧн быть колана корӧмъяс торкалан риск серти
ИНДИКАТОРЪЯС
Быть колана корӧмъяс торкалан риск серти индикаторъясӧн лоӧ сійӧ, мый:
кольӧм вося татшӧм жӧ период серти контроль улӧ веськалӧм мортлысь аттракционъяс канмусянь пасйӧмсӧ дугӧдлӧма («Гостехнадзор Эксперт» КЮС тӧдмӧгъяс подув вылын) аттракционъяслӧн ӧтувъя лыдысь 20%-ысь унджык вылӧ Аттракционъяс канмусянь пасъян правилӧяслӧн 29 пунктса «а» – «г» пунктувъясын индӧм подувъясысь ӧти серти, кутшӧмъясӧс вынсьӧдӧма Россия Федерацияса Веськӧдлан котырлӧн 2019 во ӧшым тӧлысь 30 лунся 1939 №-а шуӧмӧн. 
Коми Республика мутасын
техника боксянь ас вынӧн мунан 
машинаяс да мукӧд сикас техника, 
аттракционъяс видзӧдан да 
найӧс уджӧдан юкӧнын дінмуын 
канму контроль (дӧзьӧр) йылысь 
положение дорӧ
3 №-а СОДТӦД
Коми Республика мутасын техника боксянь 
ас вынӧн мунан машинаяс да мукӧд сикас техника, 
аттракционъяс видзӧдан да найӧс уджӧдан юкӧнын 
дінмуын канму контроль (дӧзьӧр) серти 
МЕДШӦР ПЕТКӦДЛАСЪЯС
	Медшӧр петкӧдласлӧн 
ним
	Вояс да медшӧр петкӧдласъяслӧн торъя мога (прогнознӧй) значениеяс 

	
	2017
(подув  значение)
	2024
	2025
	2026
	2027
	2028

	Йӧз лыд, кодъяс пӧгибнитісны ас вынӧн мунан машинаяс да мукӧд сикас техника, аттракционъяс уджӧдан правилӧяс торкалӧмкӧд йитчӧм лоӧмторъяс вӧсна, 100 сюрс олысь вылӧ
	1
	0,8
	0,8
	0,6
	0,6
	0,6


	Арталан формула

	К = Рто x 100 000 / Н

	(Тайӧ) переменнӧйяссӧ расшифруйтӧм

	К - йӧз лыд, кодъяс доймалісны ас вынӧн мунан машинаяс да мукӧд сикас техника, аттракционъяс уджӧдан правилӧяс торкалӧмкӧд йитчӧм лоӧмторъяс вӧсна, 100 сюрс олысь вылӧ
Рто - йӧз лыд, кодъяс пӧгибнитісны либӧ кодъяслӧн дзоньвидзалунлы лоис лёктор ас вынӧн мунан машинаяс да мукӧд сикас техника, аттракционъяс уджӧдігӧн, морт
Н - Коми Республикаса олысьяслӧн лыд, морт


»;
5) 4 №-а содтӧдлӧн грифын «канму дӧзьӧр» кывъяс вежны «канму контроль (дӧзьӧр)» кывъясӧн».
